
《從來未屈服》歌詞 

 

曲詞：李峻一   編：曾慶欣 

  

男聲 Rap／和音   青原、施朗明 

女聲主唱    葉越奇 

 

(男聲 Rap)    不論你係男定女 小學定升高中 

對於校園欺凌 無遇到都有睇到 

推下鬧下打下 玩針對玩孤立 

又或者將佢書包 塞入個垃圾桶 

自己做錯啲乜 頭緒我都冇乜 

可能係眼鏡太厚 可能係講嘢太窒  

好想有個羣體 可以俾我順利融入 

不過係我面前 係地獄每一日 

旁觀者好多都會擰歪塊面側側膊 

可能係因為冷漠 忙住打機上網 

可能係父母教落麻煩事咪理咁多 

忘記咗袖手旁觀其實都係一種邪惡 

(女聲旋律)    從來未屈服 攻擊與羞辱 

心中有剛勇 昂然提步 

抬頭別屈服 走出了孤獨 

荊棘裡跟誰 扶持上路 

你應感到驕傲 

(男聲 Rap)    你可能當係玩下以為係 無傷大雅 

但係被欺凌者 永遠有條傷疤 

一句網上留言 殘忍得可怕 

10年後你諗返 已經係 悔之已晚 

有一啲施暴者 亦曾經受過欺凌 

佢哋將滿腔憤怒 發洩喺人哋嗰度 

悲劇會製造悲劇 暴徒又製造暴徒 

可能寬恕同諒解先至會係唯一出路 

(女聲旋律)    從來未屈服 攻擊與羞辱 

心中有剛勇 昂然提步 

抬頭別屈服 走出了孤獨 

荊棘裡跟誰 扶持上路 

你應感到驕傲 

(男聲 Rap)    每一個欺凌者 每一個盲從者 

每一個旁觀者 每一個受害者 

你地都有咁嘅能力 將結局改寫 

你地都有能力 制止一個悲劇 

每一個健全者 每一個殘障者 

每一個加害者 每一個受害者 

請相信善良存在每個人心入面 

請相信光明最後始終會戰勝黑夜 

(女聲旋律)    從來未屈服 攻擊與羞辱 

心中有剛勇 昂然起步 

抬頭別屈服 怎可以屈服 

荊棘裡跟誰 扶持上路 

你應感到驕傲 

 

 

 


